
		此页尚未校对
指甲，奉與至人，號曰無象。納諸伭竅，經三萬度，歷一大會，涵養孕育，哺以伭炁，運以神精，轉以靈胎，煦以元意。由子入丑，大炁初凝，伭風漸鼓，元宰陶鈞，始乃一炁，上浮氤氳，於是清輕，凝結渾灝〈音浩〉，環轉周輪，如是輪轉，經三萬度，無所停息，轉轉不已，漸次淘勻，而斯一氣，累落渣滓，漸結為地，維重為濁，綱維八極，粗者為峙〈池上聲〉，清者為流，以茲流峙，鎔化山河。凡諸一切，五行本質，各以其精，撰形成色，遍佈堪輿，互聚元炁，永固坤貞。維彼昊天，鼓舞盤旋，一氣包舉，重復凝精。以斯地道，亙古無傾，與天對待，化化生生，上者施與，下者順成，靡終靡極，或載或成，無疆之化，天地成能。以斯天地，交感化生，內出盤古，是大至人。憫茲宇宙，混沌不清，氣機尚塞，化育難行，為此之故，特顯化身。一晝一夜，七十二變，變諸種類，各肖其形。終變妙相，厥體具均，頂天履地，是名為人。得理之正，得氣之清，得精之妙，得神之靈，乃為三才角立鼎分，可知生天生地、生人生物各類，無乎不肖，無乎不神，非此至人，奚何有因？是此至人，秉教無象，御居玉清，極之恍惚，無可思議。清微之境，主持一切，天道地道，人道魔道，水澤幽冥，輪迴六道，檢閱劫數，推運乾坤，主持天人，仙佛真宰，黜陟超證，因緣果報，御攝提格，大荒落界，無思無為，運化無心，以無無心，故無無為，以無無為，故無無形，無聲無臭，無等無倫，無無無法，亦無無名，無罣無礙，無無無情，以無思議，至無無神，以無神故，無所不明，無所不屬，無所不行，化無不化，育養適均。是為元始，居於玉清，端拱伭默，運化古今，清虛寂定，杳亡杳存，無物不體，無息不生，主宰伭要，同歸始青。厥生在木，厥成在金，稟象離火、坎水蒙屯，歸極戊土，中和為君，出大神咒，燮理六陰，陰靜而動，陽極斯伸，一陰一陽，五行聚精，妙合闢塞，虛空涵凝。是諸五方，配諸五行，各有一

